
Tema 10: As caracteristicas fisicas do territorio galego: clima,

auga e paisaxes eco-xeograficas

1. O CLIMA DE GALICIA

1.1 CARACTERISTICAS XERAIS

Polas suas caracteristicas e localizacion, Galicia aparece identificada no dominio dos climas
temperado-oceanicos. Podemos agrupar os factores que inflien no clima en dous tipos: factores
dinamicos e factores xeograficos. Dentro dos factores dinamicos destaca a influencia da

circulacion xeral das latitudes medias. No

venlos polares

ambito xeografico, a presenza do océano e a

1.1.1 Factores dinamicos

vantos dominantes

Galicia atépase baixo a influencia da

circulacion xeral das latitudes medias. Esta anlos polares

circulacion esta dirixida en altura polos

desprazamentos estacionais da jet-stream ou
corrente en chorro, e en superficie polos

centros de accion, as masas de aire e as

Representacion da distribucién dos ventos na
circulacion xeral atmosférica. Galicia aparece
localizada entre os cintos de presion das altas
subtropicais e a baixa subpolar do hemisferio norte.

frontes. Como consecuencia destas

alternancias existe unha grande variabilidade dos estados da atmosfera.

En inverno Galicia aparece baixo a influencia dos centros de accion ciclonicos, a Depresion de
Islandia, mentres que no veran o protagonismo recae nos centros de accién anticiclonicos,
Anticiclén dos Azores. Esta variacion esta derivada polo desprazamento latitudinal da corrente en
chorro ou jet-stream polar, corrente de aire que circula pola troposfera. Durante a maior parte do
inverno, Galiza esta suxeita ao dominio do réxime da circulacién do oeste, correspondente as

ondas da fronte polar en superficie. A Depresion de Islandia situada na marxe setentrional do

Atlantico, canaliza o paso das masas de aire frio maritimo (polar ou artico), asi como as correntes

perturbadas (borrascas) da fronte polar.

No veran, o desprazamento ao norte da corrente en chorro e da fronte polar permite que sexa o
Anticiclén dos Azores o centro dominante, o que impide a accion das borrascas atlanticas.
Pertencente ao cinto das altas presions subtropicais, o anticiclon dos Azores aporta masas de aire
calido e humido que se estabilizan na sua viaxe cara o norte sendo responsabel dos dias calidos

e secos de veran.

As masas de aire que afectan a Galicia tefien a sUa orixe nas areas mananciais fria e tropical. As
masas de aire estan dirixidas pola evolucion dos diversos centros de accion atmosféricos. Galicia
vai estar sometida a influencia mais ou menos frecuente de tres tipos esenciais: artica, polar e

tropical, presentando cada unha delas duas variantes: a continental e a maritima.

O Aire Polar Maritimo (Pm) caracterizase pola sua elevada humidade; o seu rexistro térmico &
diferenciado a causa do seu lugar de orixe. Presenta condiciéns de inestabilidade que favorece as

precipitacions.

Aire Polar Continental (Pc) procede do interior do continente europeo. E un aire moi frio, seco e

estabel. Produce tempo frio e soleado.

Aire Tropical Maritimo (Tm) Ten a orixe no Atlantico, na zona dos Azores. Calida e humida.

Propicia temperaturas altas no veran.

Aire Tropical Continental (Tc) Orixinario do norte do continente africano € moi calido, mais de

elevada sequidade e estabilidade.

En menor medida as masas de Aire Artico poden afectar a Galicia. As de tipo Artico Continental
(Ac) procedentes do noroeste de Europa, son extremadamente frias e secas. O Aire Artico
Maritimo (Am) é moderadamente humido e moi frio pola sua orixe sobre a cubeta artica. No seu
desprazamento cara ao sur convértese nunha masa moi inestabel. A sua chegada a Galicia pode
provocar treboadas de neve. A presenza das masas de Aire Polar Artico en Galicia producese de
xeito esporadico, sendo responsabel da formacion de xeadas no litoral e dunha maior rigorosidade
invernal do interior.

1.1.2 Factores xeograficos

A influencia da circulacion xeral atmosférica sobre unha rexion vai estar condicionada por factores
de matriz xeografica. En Galicia, son dous os factores destas caracteristicas que acentian ou

atenuan esta influencia, o relevo e a sua disposicion, € a maior ou menor distancia do Atlantico.

A oposicion océano-continente constitie un contraste xeografico esencial, capaz de alterar as
condiciéns climaticas dunha rexién. A presenza do océano Atlantico xoga un papel destacabel na
caracterizacion dos principais trazos climaticos: o térmico e o pluviométrico. Por unha banda,
reduce as variacions térmicas, tanto as estacionais como as diurnas, ao tempo que determina as
temperaturas medias anuais. Galicia presenta unha débil amplitude térmica. O contraste entre o
litoral e o interior € minimo. Na maior parte do territorio as temperaturas medias preséntanse por
riba dos 10° C.

No referido as precipitacions, a accion do Atlantico permite que Galicia rexistre valores
pluviométricos superiores aos que se recollen noutras areas da fachada atlantica europea. As
maiores precipitacions prodicense nas vertentes expostas a chegada das frontes oceanicas, con

valores superiores a 2000 mm. Aquelas zonas abrigadas presentan rexistros entorno a 1000 mm.

O océano fai sentir a sua influencia a través das temperaturas, mais o relevo pode, coa sua
disposicion, alterar considerabelmente as suas repercusiéns acentuando os trazos suboceanicos
cara o interior a través da orientacion N-S dos relevos mais elevados. No sector sur-oriental, a

distribucion do relevo contrible a presenza de caracteristicas térmicas mediterraneas.

As precipitaciéns varian fortemente dun lugar a outro en funcién do relevo. A localizacién dos
conxuntos montafosos galegos en disposicidbn meridiana, provoca que as precipitacions se
concentren nas vertentes expostas & chegada das masas. Pola contra aquelas vertentes mais
abrigadas e as depresiéns do interior rexistran menores precipitaciéns. Temos asi unha alta
pluviosidade nos sectores montafiosos en contraste cos valores de menor entidade que se
rexistran nas depresions ou vales do interior. Galicia situase entre as rexions mais chuviosas de

Europa occidental.

1.1.3 A temperatura e as precipitacions como caracterizadores climaticos

Na caracterizacion dos climas zonais, a temperatura e o réxime de precipitacions son duas das
principais variabeis analizadas. A diversidade que presentan, tanto no referido ao réxime de
precipitacions como aos valores térmicos, € froito da interaccibn do conxunto de variabeis

atmosféricas e xeograficas sinaladas nos apartados anteriores.

1.1.3.1 Réxime térmico

A suavidade térmica é a caracteristica principal coa que podemos identificar o réxime térmico en
Galicia. Asi, tanto o periodo estival como o invernal mantéfiense lonxe de cualificarse de
rigorosos. Mais esta xeneralizacién debe ser matizada pola incidencia de factores como a altitude,
a proximidade ou distancia ao océano, deste xeito o occidente galego queda englobado entre os
15° e 12° C. Cara o Este as temperaturas sofren un descenso, sendo mais acusado nas zonas de

montana polo factor altitudinal.

No mapa de isotermas medias anuais, todo o occidente galego aparece integrado entre os 15° e
12° C de temperatura. O sector litoral da Costa da Morte e Rias Baixas € o que goza das
temperaturas medias anuais mais elevadas, superiores sempre aos 14° C e incluso en sectores
de abrigo moi localizados alcanzanse os 16° C como sucede en Corcubion. Toda esta fachada do
occidente de Galicia resulta directamente favorecida polas correntes procedentes do SO que,
ademais de proporcionar abundantes chuvias na estacion invernal, arrastran masas calidas.

Durante o periodo estival, o océano refresca atenuando as maximas deste periodo.

A isoterma dos 13° C adopta un trazado parello ao anterior prolongandose polo Norte ate as
proximidades de Estaca de Bares. Como causa no descenso da temperatura sinalase a frecuencia

dos ventos de compoiiente NE durante o veran.

A franxa de entre 13° e 12° C de temperatura media anual inclie areas xeograficas moi diversas,
abarca todo o litoral lucense, a maior parte do interior corufiés, a Dorsal occidental ao S do Ulla e
parte do occidente ourensa. Cara o Sur esta franxa dos 13-12° C de temperatura media esténdese
polas vertentes superiores dos rios Tambre e Ulla, onde a continentalizacion maniféstase con

invernos mais duros que no litoral.

A isoterma dos 12° C da paso a un gradiente térmico horizontal mais forte. Esta circunstancia é
constatabel de xeito claro na superficies achairadas do interior de Lugo. En Ourense, a disposicion

alternante entre bloques erguidos e depresions, xunto cunha influencia latitudinal, determina que

a homoxeneidade térmica varie. Con todo a temperatura descende neste ambito ate os 9° C a
medida que nos achegamos as serras orientais. No sector de Manzaneda e Serra da Queixa no

SE ourensan os valores térmicos medios achéganse os 8° C.

1.1.3.2 A oscilacion térmica

Todos os climas das latitudes medias tefien un trazo comun que os diferencia das restantes zonas
climaticas: son os climas termicamente menos contrastados. As rexidbns oceanicas da Peninsula
Ibérica son de toda a fachada europea, as de oscilaciéns mais febles pola combinacién duns
invernos moi pouco rigorosos e duns verans con escasos dias de calor insoportabel. Durante o
inverno, os meses mais frios tefien unhas temperaturas medias que oscilan entre os 8-10° C do
litoral e os 5-7° C do interior. No litoral sé tres meses rexistran temperaturas medias inferiores a
10° C e ainda son frecuentes as zonas que s6 tefen dous. Canto mais cara o interior, as zonas ao
oeste da Dorsal, o nUmero de meses elévase a 4-5, mentres na meseta lucense e sectores
ourensas son 6 os meses nos que as temperaturas medias estan por debaixo de 10°C. O
momento de maximo frio presenta en Galicia unha combinacién de caracteres continentais e

oceanicos.

No paso do inverno a primavera o maximo ascenso das temperaturas producese entre Abril e
Maio. A amplitude térmica oscila entre os 9-11° C do litoral e os 14-16° C do SE. Os contrastes
estacionais estan moi pouco marcados como consecuencia da suavidade das temperaturas nos

solsticios de inverno e veran.

1.1.3.3 As precipitacions

Froito da frecuente chegada de borrascas atlanticas e a disposicién dos elementos mais
destacados do relevo converten a Galicia nun dos lugares cos niveis pluviométricos mais altos do
ambito atlantico europeo. O total das precipitacions, o seu ritmo anual e os dias de chuvia
constitien os puntos principais nos que artellar a analise das precipitaciéns. O dominio oceanico
en Galicia recibe no seu conxunto mais de 800 mm anuais de precipitaciéon, ainda que os volumes
pluviométricos varian entre as zonas. A compartimentacion do relevo aparece como un elemento

esencial na riqueza de variacions locais rexistradas.

Desde o litoral ao interior, o reparto das precipitacions presenta duas situacions ben distintas,
ambas relacionadas co sector costeiro. Desde o chafran NO e en direccién as Serras Orientais, as
precipitacions elévanse a partir dos primeiros relevos situados a poucos quildbmetros da costa,

descendendo na meseta lucense e volvendo recuperar nas montafias orientais. Desde as Rias

Baixas os volumes pluviométricos mantéfiense elevados desde o mesmo litoral ate a Dorsal da
Galicia Occidental, descendendo no interior de Ourense e recuperando de novo nas Serras

Orientais.

O sector comprendido entre a Ria de Cedeira e a de Muros é o menos regado, cuns totais
inferiores a 1500 mm, ainda que a maior parte esta comprendida entre 1000 e 1250 mm. Ao sur
de Fisterra as rias de Corcubion e de Muros e Noia mellor expostas as correntes do SO
incrementan as suas precipitacions ate se aproximar os 1500 mm. Os totais pluviométricos mais
elevados de Galicia recibense nas Rias Baixas, plataformas occidentais e Dorsal occidental onde

se superan os 1500 mm.

A Dorsal reune condicidns excepcionais que permite acadar rexistros pluviométricos de 2500 mm,
no sector meridional da Serra do Suido e Montes Testeiro. Na divisoria entre Pontevedra e
Ourense recodllense as maiores precipitacions da rexién. A xustificacion destes rexistros
pluviométricos reside na proximidade xeografica deste sector a costa. Nesta zona son numerosos
os pluvidmetros que recollen mais de 2000 mm e escasos aqueles que reciben menos de 1500

mm.

Pasados os relevos da Dorsal occidental, a pluviosidade anual diminle cara o E a valores de
menos de 1250 mm debido a proteccién que proporciona dita barreira. Esta situacion esténdese
pola meseta lucense e as superficies de media altitude da provincia de Ourense. Pola contra, os
rexistros volven aumentar nas Serras Orientais. Importantes cantidades de chuvia caen nas serras

dos Ancares e Courel con valores entre 1600 mm e 2000 mm.

1.1.3.3.1 Os réximes pluviométricos

A chuvia en Galicia distriblese ao longo da maior parte do ano, ainda que non de xeito regular. A
distribucién das precipitacions durante o ano presenta varias tendencias. O inverno é a época
mais chuviosa en todo o territorio, sendo o veran a mais seca. A chuvia no inverno tende a se
concentrar nun menor numero de dias. Esta concentracion da pluviosidade esta ligada & maior
frecuencia dos sistemas ciclénicos. Pola contra, € na primavera e no outono onde se rexistran
mais do 50 % das precipitacions, cunha distribucion por porcentaxe de dias de chuvia similar nas
duas estaciéns. Sometidas ambas ao cambio de circulacién entre estaciéns estremas son épocas
de grande similitude pluviométrica, tanto polo que se refire aos volumes totais como a frecuencia

dos dias de chuvia.

1.2 DIVERSIDADE CLIMATICA REXIONAL

Galicia presenta unha ampla diversidade rexional derivada da interaccion entre os diferentes
elementos configuradores do clima. Esta clasificacion zonal ten na andlise do réxime de

precipitacidons e temperatura os principais trazos que o caracterizan.
1.2.1 O clima oceanico

Esténdese polas provincias occidentais e a de Lugo a excepcion da depresion de Monforte de
Lemos. Todo este conxunto estd dominado pola suavidade térmica, por uns réximes
pluviométricos contrastados, por uns balances hidricos sé deficitarios durante dous meses de

veran e pola escasa presenza de vexetacion mediterranea.
1.2.1.1 A suavidade térmica do chafran NO

O litoral comprendido entre o Cabo Fisterra e a Ria de Cedeira ten uns caracteres particulares
determinados a vez pola influencia directa do mar sobre as temperaturas e pola sua situacién de
abrigo con relacién as correntes perturbadas do SO. A suavidade térmica deste treito costeiro esta
marcado pola débil oscilacién estacional, ademais de ter unhas medias anuais entre os 13°-15°C.
Durante a época invernal as temperaturas medias mensuais superan case sempre os 9° e nas

condicions mais favorabeis son iguais ou superiores a 10°.

Esta suavidade cofiece numerosos dias sombrios e chuviosos que aportan uns totais
pluviométricos baixos con relacion os das Rias Baixas, ainda que distribuidos en grande nuamero
de xornadas, sobre150 dias, que se prolongan de Outubro a Abril e se orixinan fundamentalmente
con situacions do NO e N. A zona rexistra un déficit hidrico nos meses de veran condicionado pola

ausencia das precipitacions durante ese periodo.
1.2.1.2 A forte pluviosidade das Rias Baixas

Derivado da exposicion favorabel aos fluxos do SO e a proximidade ao mar de relevos costeiros,
como os das peninsulas de Barbanza, O Morrazo e O Salnés, a zona das Rias Baixas
caracterizase por unha alta pluviosidade. Como media anual rexistranse entre 140 e 150 dias de
chuvia. Concéntranse principalmente na estacion invernal (meses de Xaneiro e Febreiro). A
importancia que cobra a insolacién cara o Sur, ao superar o 50% de insolacion real deixase sentir
nas temperaturas medias mensuais, sendo asi que a media do mes mais calido se aproxima aos
20° C.

1.2.2 O clima humido das plataformas occidentais

As penechairas situadas entre os 200 e 500 metros de altitude que se localizan no oeste da
Dorsal da Galicia occidental opdfiense as rexidns litorais, mais que polas suas abundantes
precipitacions, entre 1500 mm e 2000 mm, pola escasa sequidade que se produce na estacién
calida. O aporte principal das abundantes precipitaciéns pode variar entre finais de outono e finais

de inverno e un secundario de maio aparece claramente no sur da Corufia e norte de Pontevedra.

O trazo diferenciado ¢ a lixeira continentalizacién que se produce nos réximes térmicos. Durante o
inverno é cando se manifestan claramente as diferencias térmicas con relacion a costa. A media
esta por debaixo de 4° C o que acentua as posibilidades de que se produzan xeadas nocturnas de

xeito considerabel.

1.2.3 O clima da meseta lucense

A caracterizacion da meseta lucense esta condicionada por unha situacion de abrigo; a que
exerce a Dorsal occidental. Toda esta area mesetaria recibe unha media de 1000-1250 mm que
aparecen repartidos entre 130-140 dias de chuvia. O ciclo anual das chuvias resélvese nunha
concentraciéon que flutia de finais de outono a finais de inverno e un maximo secundario en maio.
A degradacion térmica maniféstase nas medias anuais 11-12° C, e increméntase a oscilacion

entre as maximas e minimas absolutas desde os 25° até 0° C.
1.2.4 O clima da Marina

Os volumes pluviométricos atentdanse ao longo da lifia de costa entre Estaca de Bares e Ribadeo.
As precipitacions son, pois, equiparabeis as da meseta lucense, mais cun réxime pluviométrico
caracterizado por un maximo principal a finais do outono e comezos de inverno. A temperatura

media anual é a mais fresca de todo o litoral galego con valores entre 12°-13° C.
1.2.5. O clima suboceanico

A compartimentacion do relevo contrible a multiplicar a variedade de situaciéns que se poden
aglutinar en dous conxuntos principais: 0s enclaves suboceanicos das depresions e a montafa
subocednica. A area xeogréfica afectada encéntrase fundamentalmente na provincia de Ourense

€ en menor proporcion nas de Lugo e Pontevedra.



.;; XUNTA DE GALICIA [ Plataforma.educativa

ativa .
COMNSELLERIA DE EDUCACION . da formacion a distancia

L1
- o —— i o =~ 2 -_ -
rEﬂﬁfzg*‘ETLvr:Eﬂ"ft PR TN M RN www.iessanclemente.net
P ) P

1.2.5.1 O clima suboceanico das depresions

A situacién de abrigo da meseta lucense acentuase cara o Sur pola maior enerxia que cobra o
relevo da Dorsal occidental en Pontevedra, onde a Serra do Faro, Montes do Testeiro e Serra do
Suido culminan a mais de 1000 m. Nestas depresiéns mais ou menos afundidas a influencia do
océano chega atenuada, orixinando caracteres climaticos mediterraneos. A distinta altitude que
presentan estas bacias illadas altera as suas condicions térmicas. As situadas entre 200-400
metros caracterizanse por un clima seco de matiz calido, pola contra as situadas a 600 metros

presentan un clima seco de matiz frio.

Entre as de matiz calido atopamos a de Ourense, que rexistra uns totais pluviométricos inferiores
a 600 mm. O periodo hiperhumido reducese a 5 meses, de Novembro a Marzo. En cambio, Xullo

e Agosto rexistran o cualificativo de aridos.

Se o inverno é lixeiramente mais frio que na costa, o veran é bastante mais calido, rebasando a
media das maximas os 25° C. Este comportamento térmico pon de manifesto a influencia dos

trazos mediterraneos sobre os oceanicos, de xeito claro no periodo estival.

Nas depresions situadas por riba dos 600 m., a altitude condiciona unha maior continentalizacion
das temperaturas, sendo posibel que se rexistren temperaturas minimas absolutas baixo cero
durante todo o ano. De Decembro a Febreiro inclusive, as medias térmicas das minimas van ser
inferiores a 1° C. Xullo ten unha temperatura media de 17,8° C e as maximas absolutas medias

deste mesmo mes e de Agosto son de 26,2° C.

1.2.5.2 A montana suboceanica

Nos sectores mais montafiosos de Galicia, serras de Queixa, San Mamede, Segundeira, Ancares,
Courel, o aspecto diferenciado que é preciso sinalar radica nos ritmos estacionais contrastados
que se rexistran, con invernos frios e humidos e os verans relativamente secos, con dias

calorosos e noites frescas.

A asociacién de temperaturas baixas e unha forte humidade son determinantes do mal tempo
reinante en inverno. A altura deixase sentir nos numerosos dias de neve que se producen entre
Novembro e Abril. Durante o periodo estival as temperaturas tefien superado os 30° C durante o
dia con caidas ate 1° C durante a noite. As precipitacions reducense, rexistrandose déficits

hidricos nalgunhas zonas.

1.2.6 A existencia de climas urbanos

O crecemento das cidades incide nos trazos climaticos locais. A topografia, a rede urbana, o
tamafo do espazo urbano e as emisions derivadas da actividade humana como a circulacion,
sistemas de calefaccion son elementos que alteran as condicion climaticas no interior das cidades.
A temperatura é un dos valores onde podemos percibir, de xeito claro, a influencia do espazo
urbano nas condiciéns climaticas zonais. A temperatura no centro urbano pode acadar entre 1-1°6
° C mais que nas zonas non urbanas proximas. Férmanse asi o que se denominan como illas de
calor urbanas, causadas principalmente pola capacidade do asfalto e dos edificios de acumular
calor polo dia, calor que van liberando pola noite. En cidades como A Corufa e Vigo, diversos
estudos constataron a formacion destas illas de calor nos seus centros. O vento e a sua direccion
son outros dos factores que resultan alterados no ambito urbano aparecendo como causa

principal desta alteracion a configuracién da trama urbana.

2. A REDE HIDROGRAFICA

21 CARACTERISITICAS XERAIS DA REDE
FLUVIAL

O territorio galego esta drenado por unha ampla e densa
rede fluvial. Os rios son en parte curtos, con bacias de
reducida superficie, existindo unha ampla diversidade de
tipos de concas fluviais. Existe unha intensa relacién
entre os cursos fluviais e a fracturacion tecténica, o que
obriga a que a maior parte dos cursos fluviais tefian que
salvar fortes desniveis en pouco espazo, ofrecendo
rupturas de pendente no seu trazado e formando vales
estreitos e encaixados. Como consecuencia das
abundantes precipitacions que se rexistran, a alta

permeabilidade do substrato rochoso e a escasa

retencion hidrica dos solos, os rios galegos reciben a

clasificacion de caudalosos. A principal alimentacion é de

] ] o . Unha ampla e densa rede fluvial drena
orixe pluvial oceanica. Alguns deles, con sectores de  Galicia, chamado o pais dos mil rios.

cabeceira a considerabel altitude, presentan aportes por

innivacion.

2.2 DISTRIBUCION DA REDE HIDROGRAFICA

Podemos diferenciar na rede fluvial galega dous grandes espazos. Por unha parte identificamos o
conxunto de rios que verquen as suas augas no Cantabrico. Teriamos tamén o conxunto dos rios

que tributan as suas augas no Atlantico, dentro deste grupo incluese a bacia do Mifio-Sil.
2.2.1 Vertente cantabrica

Dentro deste conxunto englobamos aqueles rios que verquen as suas augas ao Cantabrico.
Todos eles tefien as suas cabeceiras entre as serras nor-orientais e setentrionais, entre eles
destacan o Navia, Eo, Landro, Masma. A proximidade entre estas serras e o Cantabrico contrible
a que estes rios presenten cursos de curto percorrido e de augas torrenciais. A maior parte dos
cursos fluviais desta vertente presentan unha morfoloxia de val variabel. Atopamos alternancia de
formas con zonas onde os rios son quen de labrar vales mais amplos e outras onde a morfoloxia

de val é mais pechada.

Alguns rios presentan unha cabeceira ramificada, co seu curso principal formado a partir dun
sumatorio de pequenos afluentes na sua cabeceira e vai encaixando no relevo ate a suUa

desembocadura, asi acontece nos rios Sor e Ouro.
2.2.2 Vertente atlantica

Os rios que forman parte desta vertente son responsabeis da drenaxe de boa parte do territorio
galego. Podemos diferenciar todos aqueles rios que se estruturan entre a costa e as Serras
Occidentais e a bacia Mifo-Sil, a rede fluvial que estrutura o territorio que se da en chamar a
Galicia Interior. Por ultimo, habera que sinalar aqueles rios tributarios do Douro ou a bacia do

Limia que nacendo no interior desembocan no Atlantico por Portugal.

Boa parte da rede fluvial limitada entre as serras occidentais e a costa atlantica, transcorre entre
as superficies achairadas que se localizan a diferente altitude. Nas suUas cabeceiras, os rios
discorren sen encaixar, dando pé a aparicion de formas suaves que se acentiuan a medida que os
rios avanzan cara a slUa desembocadura, aparece asi unha ampla diversidade de formas, con
vales en aberto e vertentes mais acentuadas. Atopamos exemplos como o Tambre, o Anlléns ou
o rio Eume, que preto da sua desembocadura conta coa presenza dunha densa cuberta vexetal,
que forma un dos mellores exemplos de fraga atlantica costeira conservados en Galicia. Por

veces, a horizontalidade prima en case todo o conca fluvial, bo exemplo disto é o Xallas quen no

11

seu treito final discorre polo Monte Pindo sen apenas encaixar e desemboca formando unha

fervenza sobre a ria de Ezaro.

Dentro do conxunto atlantico é preciso destacar o rio Ulla. A sua conca é a mais extensa despois
da do Mino. Drena un grande territorio do centro da Galicia occidental. A sua cabeceira presenta
aportes de numerosos regatos onde tamén priman as formas horizontais. En contraste coas
formas presentes no Alto Ulla, no transcorrer do rio sucédense vales e interfluvios. Na sua
desembocadura o Ulla transcorre por un val amplo e aberto ate a ria de Arousa onde chega

ladeado por dous grandes bloques, o Xiabre e o Barbanza.
2.2.3 A bacia do Mino e Sil

E a bacia mais extensa do territorio galego con 17026 km2. Nunha bacia con esta extensiéon imos
atopar cunha ampla variedade de morfoloxias e tamanos dos rios e afluentes que conforman a

bacia Mifio-Sil. Para o seu mellor estudo diferenciamos varios treitos: o curso alto, medio e baixo.

No seu curso alto, o Mifio caracterizase pola amplitude e a morfoloxia e pola grande densidade da
rede fluvial. Drena as terras que aparecen
limitadas polas serras de Caredn, Cova da
Serpe, Serra da Loba polo oeste; serra da Carba
e cordal de Neda. O rio Mifio ten as suas fontes
na Serra de Meira: Leiras, Pedregal de Irimia. En
todo este sector situado ao norte de Lugo prima
unha morfoloxia achairada situada entre os 400 e
500 metros que é caracteristica da Terra Cha. O
Mifio e os seus afluentes deambulan polo

territorio sen apenas encaixar. Son frecuentes os

cauces de auga que se parten en varios brazos e

O Alto Mifio férmase a partir dunha densa rede @S zonas enchoupadas. A horizontalidade do

fluvial e cruza a Terra Cha sen apenas

. - terreo, xunto coa existencia de margas e arxilas
encaixamento nengun.

impermeabeis no substrato orixinan lagoas como
a de Cospeito. Augas abaixo de Lugo desaparecen as grandes superficies achairadas. Alternan
as areas achairadas con pequenos montes e as depresions tectonicas como as de Sarria e
Lemos. Logo de Portomarin acentiuase o encaixamento do rio camifio dos Peares. Nas vertentes

desenvolveuse o cultivo por socalcos que personalizan estas terras.

Nos Peares o Mifio unese ao Sil, que vén desde os contrafortes da cordilleira Cantabrica. En
Galicia recibe as augas que baixan da Serra do Courel, do Macizo de Trevinca e do Macizo de
Manzaneda. O relevo da bacia € unha sucesién de vales encaixados entre os que se introduce a
horizontalidade de diferentes depresions tecténicas: Valdeorras, Quiroga, Lemos e O Bolo.

Entre Montefurado e Os Peares, o Sil segue recibindo afluintes. A bacia do Sil ofrece nesta area
un claro contraste entre o seu sector setentrional e meridional. Neste ultimo destaca a suavidade
do relevo en contraste cun profundo encaixamento do rio Sil. Isto enxendrou un val profundo e
estreito con ladeiras con pendentes de 70%. A accidén antrdpica caracterizou estas vertentes

mediante a construcién de socalcos para o cultivo.

Entre Os Peares e O Ribeiro o Mifio ofrece morfoloxias alternantes; sectores mais pechados
suceden a outros onde destacan a amplitude. Os materiais graniticos dominantes favorecen a

aparicién de ladeiras descarnadas.

Despois do Ribeiro, o Mifio vaise estreitando, caracterizase pola combinacién do val do Mifio que
leva direccion NE-SO e os vales perpendiculares a el. Un intenso desgarre do territorio enxendrou

unha variedade de fosas e horsts tecténicos

-

que foron aproveitados polos rios para labrar
os seus leitos e como areas de captacion. Na
paisaxe contrastan os vales con fondo plano
e os interfluvios caracterizados polas

vertentes raidas e cumios achairados.

Xa preto da desembocadura o engarce das

depresions tecténicas e o val do Mifo orixina

unha apertura morfoldéxica que chega ate o

treito final do seu percorrido.

Na stia desembocadura, o Mifio ofrece unha ampla foz,

, .. de alto valor ecoléxico, sendo un dos lugares mais
2.2.4 Bacia do Douro e Limia importantes de invernada de aves en Galicia.

Un sector importante da Galicia sureste encontrase drenada por rios pertencentes a bacia do
Douro. Destacan o Moas, Tamega. Tamén aqui os cursos fluviais estan caracterizados pola
alternancia entre vales abertos e treitos encaixados. Neste ambito destaca tamén a presenza do
rio Limia que ten na horizontalidade a principal caracteristica do seu treito inicial. No seu
percorrido cara a desembocadura o Limia vaise encaixando. Antigamente recollia as augas da

Lagoa de Antela.

2.2.5 Zonas humidas e

encoros

Os sistemas lacustres encéntranse
repartidos polas diversas paisaxes
xeograficas de Galicia.
Localizanse na sua maior parte
nas depresions sedimentarias, A
Limia, Budifo, Melide. Son, polo

comun, de pequeno tamafio mais

na xeografia galega, tamén,

A presenza das centrais hidroeléctricas caracteriza boa parte
podemos atopar exemplos de dos grandes rios galegos.

complexos lacustres de certa

entidade como a lagoa de Cospeito e Caque, na parte alta do rio Mifio.

Por outra parte, asociadas a procesos de modelado glacial podemos atopar pequenas lagoas de
montana nas serras do Courel, Ancares. En serras como a do Xistral e do Eixe, con rexistros de

precipitacion elevados desenvolvense brafias e turbeiras de grande extension.

Polas caracteristicas fisicas da rede fluvial, Galicia € un dos principais centros produtores de
enerxia hidroeléctrica da Peninsula. A presenza de encoros e centrais hidroeléctricas esténdese
polos grandes rios do pais. A rede fluvial do Mifio-Sil concentra a maioria destas infraestruturas.
Hai 67 grandes encoros nos grandes rios galegos. Entre as centrais de maior capacidade
encontranse a de Belesar (Mifio), a das Portas (Bibei) e Portodemouros (Ulla). Practicamente a
totalidade dos encoros tefien como finalidade a producion hidroeléctrica. Son poucos os que se
dedican ao abastecemento de auga para o consumo humano, entre estes atopamos os de
Cecebre (A Corufia) e Zamans (Vigo). Ningunha das instalacions presentes en Galicia esta
adicada ao regadio de cultivos. Nos rios de menor entidade proliferou, nas ultimas décadas, a

construcion de minicentrais hidroeléctricas.

En Galicia, a regulacion da rede fluvial galega iniciouse coa construcion de represas que levaban
auga para os muinos de moer. Mais tarde, apareceron iniciativas empresariais para a achegar a
luz as cidades e vilas, que daran paso despois aos grupos corporativos, como Saltos del Sil. O
longo proceso de fusion de empresas derivou na actualidade en dous grandes empresas. A catala
Gas Natural e a espafiola Iberdrola xestionan hoxe a practica totalidade dos recursos hidricos

galegos.

A proliferacion de centrais hidroeléctricas fai perigar a calidade ambiental dos rios impedindo a
circulacion de especies e reducindo a biodiversidade. En ocasiéns, os encoros téfiense convertido
en espazos de interese para as aves acuaticas migratorias, asi acontece no encoro de Cecebre

na Corufa.

2.2.6 Mananciais de augas

mineromedicinais

A presenza de afloramentos de augas
termais € unha realidade en moitas zonas
de Galicia. A densa fracturacion do relevo

preséntase como unha das causas deste

fendmeno. As augas termais procedentes

O conxunto das Burgas de Ourense é a fonte termal
mais popular das que existen en Galicia.

das capas subterraneas afloran con
temperaturas superiores a da superficie, e
son ricas en compofientes minerais. Podemos diferenciar entre augas mineromedicinais e augas
termais. As augas que afloran en Galicia clasificanse en tres grandes grupos: augas clorurado-
sédicas entre as que se atopan as da Toxa, Caldelas de Tui e Arteixo. Augas carbonato-sddicas e
sulfuradas, deste grupo fan parte as principais augas da provincia de Ourense. Por ultimo as
augas ferruxinosas, propias da zona oriental (O Courel, Ancares). O aproveitamento entre a
poboacién con fins terapéuticos esta testemufiado con certa continuidade desde o periodo
romano. Unha realidade que tamén aparece reflectida a través da toponimia, formas como
Riocaldo, Caldas, Caldelas falannos da presenza de afloramentos de augas termais nestas
localizacions. As augas termais son empregadas con fins terapéuticas para o tratamento de
enfermidades da reuma, articulacions, problemas circulatorios. Nos ultimos anos, asistimos a un
rexurdir do turismo termal con fins terapéuticos e a un crecemento no ndmero de instalaciéns

hoteleiras centradas no aproveitamento das augas termais.

2.3 A XESTION DAS AUGAS CONTINENTAIS E PROBLEMATICAS AMBIENTAIS

A auga é un recurso limitado e indispensabel para a vida. O caracter limitado deste recurso obriga
a unha xestion de xeito eficiente. A xestion da auga en Galicia é un dos principais problemas
ambientais que existen na actualidade. As principais incidencias da sua xestion céntranse en dous
aspectos, o consumo e a contaminaciéon. Cunha media de 143 litros/persoa/dia o consumo de
auga en Galicia acada un dos valores mais altos do Estado. Para paliar esta situacion por parte
das administracions péfiense en marcha iniciativas centradas en politicas de aforro no consumo

da auga.

Os problemas de contaminacion dos recursos hidricos tefien a sua orixe nas actividades
humanas, principalmente naquelas desenvolvidas no entorno urbano, augas residuais, actividade
industriais principalmente, e en menor medida no espazo agrario, con verquidos derivados
procedentes das granxas. Como consecuencia rexistranse nos cursos fluviais episodios de
mortaldade na fauna piscicola, deterioro da calidade das augas para o seu consumo, invasions e

canalizacions das marxes fluviais.

A necesidade de lle por fin os problemas de contaminacion obrigou as administracions a construir

redes de saneamento e depuradoras.

Evolucién do consumo de auga Na actualidade, as rede de saneamento

BFogares BResto Sectores

170 non cobren a totalidade do pais e

150

existen nucleos de poboacion que

130
110 seguen verquendo as sUas augas

residuais sen depurar. En Galicia, a

litros por habitante e dia

a0 dispersion do poboamento encarece a
1996 1997 1998 1999 2000 2001 2002 2003 2004 2005

anos

construcion de infraestruturas de

saneamento. Sobre o 25% dos
A grafica recolle a evolucion do consumo de auga en ] i .

Galicia entre 1996-2005.0bsérvase unha tendencia de Verquidos esta en relacion co mal
crecemento considerabel no consumo de auga nos estado da rede de saneamento e do
fogares.

deficiente funcionamento das

depuradoras. O 2015 é a data limite dada pola UE para conseguir unha xestion 6ptima das augas.

As competencias administrativas da xestién das augas no territorio galego aparecen distribuense
entre diferentes administraciéns. O ente Augas de Galicia, dependente da Xunta de Galicia,
xestiona o dominio publico hidraulico daqueles rios que nacen e desembocan en territorio galego.
Son practicamente todos os da Galicia costeira. Entre os seus cometidos esta tanto a vixilancia
sobre os verquidos a rios, como a xestion das infraestruturas de saneamento e politicas de aforro.
A xestion daqueles rios que fan parte de concas fluviais que ocupan outros territorios recae na
administracion estatal, que exerce o control a través das confederacions hidrograficas. En Galicia

teAen competencias a Confederacion Hidrografica do Norte, a do Mino/ Sil, e a do Douro.

3 PAISAXES ECO-XEOGRAFICAS

3.1 A PAISAXE. CARACTERISTICAS PRINCIPAIS

No estudo e identificacién das paisaxes debemos sinalar aqueles aspectos ou caracteristicas que
as identifiquen ou diferencien. Existen asi variabeis de indole natural e varidbeis humanas ou
antropicas naquelas paisaxes onde o home deixou pegada. Entre as de indole natural podemos
sinalar formas de terreo, litoloxias, condiciéns climaticas, vexetacion, presenza ou ausencia de
auga. Por outra parte estan as variabeis que denominamos compofiente antropica, a actividade
humana modifica as condicions estruturais; explotacion agraria e forestal, os usos do solo, a
actividade industrial, o poboamento, construcion de infraestruturas. A diversidade paisaxistica vai
vir determinada polas multiples interrelaciéns que se poden estabelecer entre as variabeis naturais
e as antropicas. Créase un amplo abano que se pode graduar entre aquelas paisaxes naturais
con escasa incidencia humana, € o caso dun deserto, e paisaxes plenamente humanas como

poden ser as cidades.
3.1.1 Variabeis naturais

As variabeis naturais integran aquelas caracteristicas fisicas dun territorio. A forma é o elemento
mais estabel dunha paisaxe. Reflexa os procesos xeomorfoloxicos que se desenvolveron no
pasado e que en certas situaciéns actuan ainda. E posibel falar de formas abertas ou horizontais,
entre as que se atopan as chairas, mesetas; e formas pechadas ou verticais, areas montafiosas,
depresiéns intra-montafiosas. Por outra parte, hai que destacar o protagonismo da litoloxia na
formacion dos solos, un dos elementos esenciais tanto na evolucion da vexetacion como nas
actividades humanas. A sua vez, o clima influe indirectamente sobre o propio modelado do relevo,
na vexetacion natural e nas actividades primarias desenvolvidas pola humanidade como a
agricultura. Por vexetacién natural entendemos aquela non condicionada pola accién humana
froito en moitos casos da conxuncion entre forma, litoloxia e clima. Xoga un papel importante na
diferenciacion de paisaxes. A accion humana reduciu, e continda reducindo, a presenza de

vexetacion natural nas diversas zonas do planeta.

3.1.2 Variabeis antropicas

No transcurso da historia as sociedades humanas transformaron as condiciéns naturais a través
da agricultura, das actividades extractivas como a minaria, do desenvolvemento das vilas e
cidades ou das infraestruturas e instalacions industriais. Segundo sexa o grao de
desenvolvemento econémico e tecnoldxico dunha sociedade, maior vai ser a sua capacidade para
alterar as condicions naturais dun espazo. A incidencia sobre o medio natural dunha poboacién
rural africana € menor que o dunha
das grandes concentracions urbanas

que existen no planeta.

3.2 GRANDES CONXUNTOS
ECO-XEOGRAFICOS

Galicia revélase como un territorio
contrastado entre espazos maritimos

e de interior, paisaxes de montafa e

chairas. Sobre esta diversidade

natural, a accion continuada no

tempo das sociedades humanas Pajsaxe natural ou antrépica? Contra da primeira impresion que
podamos ter, a paisaxe da imaxe é profundamente antropica, &
dicer froito da intervencion humana. A estrutura agraria do val, a
presenza dos cultivos forestais de eucalipto na parte superior
xunto &s edificacions son elementos da intervencién humana.

personalizou este territorio.
3.2.1 As paisaxes litorais

O litoral galego caracterizase pola diversidade de formas que o estruturan. Na costa cantabrica, a
proximidade das serras setentrionais determinan un relevo de vales contrastados. No sector nor-
occidental as plataformas achairadas e escalonadas protagonizan boa parte do litoral galego. As
rias son o elemento principal personaliza a costa sur do pais. Todo este conxunto estd dominado
pola suavidade e escasa amplitude térmica. Presenta uns réximes pluviométricos contrastados,
mais sempre superiores a 700 mm. A ocupacion humana é constante ao longo da historia,
acentuandose no ultimos séculos. O litoral galego conférmase, pois, como un espazo altamente
humanizado. No referido a vexetaciéon natural, destaca a presenza de bosque mixto que ten o
carballo como especie protagonista, mais que alterna compofientes distintos segundo as
condiciéns ambientais. E asi que destaca a presenza de especies do mundo mediterraneo como o
érbedo e a sobreira. No litoral cantabrico, en zonas superiores a 700 metros de altitude

destacamos a existencia de turbeiras. En gran parte do litoral, a carballeira foi substituida por

cultivos arbdreos e herbaceos que alternan con matogueiras. A deforestacion intensa e as
plantacions fan do eucalipto a especie dominante nas zonas proximas ao mar. A vexetacion
natural aparece reducida asi a espazos que presentan dificultades para o desenvolvemento da
agricultura e a gandaria. A paisaxe asociada ao cultivo do vifio destaca en amplas zonas do litoral
sur de Galicia. A dispersién e as altas densidades destacan entre as caracteristicas principais do
habitat de ocupacion. Ao tempo, as actividades humanas adaptaronse a verticalidade do medio

mediante estratexias diversas como os socalcos.
3.2.2 As paisaxes interiores

O interior de Galicia preséntase como un espazo delimitado polas serras centro-occidentais,
setentrionais e as orientais. O relevo esta caracterizado pola horizontalidade das superficies
achairadas, como a Terra Cha, e das depresidns tecténicas, como da Limia, Sarria, ainda que con
diferencias bioclimaticas entre cada zona. E preciso destacar a accion fluvial do rio Mifio e o Sil,

que orixinan un relevo mais contrastado.

Na Terra Cha o contexto climatico presenta predominio oceanico con tendencia a
continentalizacion. A situacion de abrigo da meseta lucense acentuase cara o Sur pola maior
enerxia que cobra o relevo da Dorsal. Nestas depresiéns mais ou menos afundidas a influencia
do océano chega atenuada, orixinando caracteres climaticos mediterraneos. A distinta altitude
destas bacias illadas altera as condicidons térmicas. As situadas entre 200-400 metros
caracterizanse por un clima seco de matiz calido, as situadas a 600 metros presentan un clima

seco de matiz frio.

Esta diferenciacion climatica ten a sua influencia no desenvolvemento da vexetacion natural. Na
Terra Cha o dominio correspdondese coas formacidons boscosas de carballos. A dia de hoxe a
existencia das carballeiras esta reducida a pequenas manchas debido a intensa agricultura e
gandeira desenvolvida na zona. Presenza destacada para formacions de matogueiras e
plantacions de coniferas. Mais ao Sur, a caracterizacion bioclimatica propia do mediterraneo da pé
ao desenvolvemento dunha vexetacion natural onde destacan encifeirais até cotas altitudinais de

800 metros.
3.2.3 As paisaxes de montana

Esta tipoloxia de paisaxe preséntase caracterizada por conxuntos montafiosos que acadan nalgun
puntos os 2000 metros de altitude. Destacan as formas pechadas con ladeiras de forte pendente.

Destaca o desenvolvemento dunha intensa rede fluvial asentada sobre unha ramificacion de

vales, que nalguns casos presentan pegada da accion glaciar. Desde un punto de vista climatico
é salientabel a elevada pluviosidade que se rexistra con valores de 2500 mm. As temperaturas
medias entre 4°-10°C con risco de xeada practicamente todo o ano. Presenta unha secuencia de
vexetacion natural complexa derivada da amplitude altitudinal e diversidade litoloxica. Ali onde as
condicions bioclimaticas e morfoloxicas o permiten destacan as formaciéns boscosas con
presenza de bidueiros, abeleiras, capudres, faias. A actividade humana ao longo do tempo foi
intensa. As formacions boscosas foron substituidas por soutos de castifieiros, que foron decaendo
desde finais do século XIX e por matogueiras, con toxos e uces que fornecian de materia prima

para a elaboracion do estrume. Nos fondos dos vales predominan as terras agricolas.

